ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԶԱՐԳԱՑՄԱՆ ՖՐԱՆՍԻԱԿԱՆ ԳՈՐԾԱԿԱԼՈՒԹՅԱՆ ՄԻՋԵՎ 10 000 000 ԵՎՐՈ ԳՈՒՄԱՐԻ ՉԱՓՈՎ ԹԻՎ CAM 1002 06 D ԴՐԱՄԱՇՆՈՐՀԱՅԻՆ ՀԱՄԱՁԱՅՆԱԳՐԻ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ 
ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ

	Գերատեսչության անվանումը
	Առաջարկություններ
	Կարգավիճակ

	ՀՀ էկոնոմիկայի նախարարություն

	Ի կատարումն ՀՀ վարչապետի 2019 թվականի հուլիսի 22-ի N 02/06.5/33958-2019 հանձնարարականի հայտնում եմ, որ «Հայաստանի Հանրապետության և Զարգացման ֆրանսիական գործակալության միջև 10 մլն. եվրո գումարի չափով թիվ CAM 1002 06 D ֆինանսավորման համաձայնագրի» լրամշակված (նշագրման ձևաչափով) նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն

	ՀՀ տարածքային կառավարման և ենթակառուցվածքների նախարարություն
	[bookmark: _GoBack]Lրամշակված նախագծում առաջարկում ենք «Ջրային տնտեսության ծրագրերի իրականացման գրասենյակ» ՊՀ» բառերը փոխարինել «Ջրային կոմիտե» բառերով, քանի որ  Հայաստանի Հանրապետության և Զարգացման ֆրանսիական գործակալության միջև 10 մլն եվրո գումարի չափով թիվ CAM 1002 06 D դրամաշնորհային համաձայնագրում «Ջրային տնտեսության ԾԻԳ» ՊՀ-ին վերապահված ջրային ոլորտի կառավարման ծախսերի հետագա տնօրինումն ու օգտագործումը վերապահվել է Ջրային կոմիտեին:
	Ընդունվել է

	ՀՀ արտաքին գործերի նախարարություն
	Հայաստանի Հանրապետության կառավարության և Ֆրանսիական զարգացման գործակալության միջև կնքվելիք Հայաստանի ոռոգվող գյուղատնտեսության զարգացմանն ուղղված ֆինանսավորման համաձայնագրով (այսուհետ՝ Համաձայնագիր) նախատեսվում է՝ ՀՀ կառավարությանը տրամադրել 10.000.000 եվրո դրամաշնորհ:
Դրամաշնորհով ֆինանսավորվող միջոցառումների շրջանակներում իրականացվելիք ծրագրի հիմնական նպատակներն են՝ աջակցել ՀՀ կառավարությանը իրականացնելու ոռոգման ոլորտի բարեփոխումներ, ներդնել նորարարական միջոցներ, լուծելով ոռոգվող գյուղատնտեսության տնտեսական զարգացմանը խոչընդոտող խնդիրներ՝ ինչպիսիք են ջրերի անարդյունավետ օգտագործումը, հողային խնդիրները, արդյունավետ գյուղատնտեսական ծառայությունների բացակայությունը, ինչպես նաև 
Հայաստանում՝ մասնավորապես, Արարատի և Արմավիրի մարզերում, որտեղ բնակչության 67 տոկոսը ունի ոռոգվող հողատարածքներ, մշակել այնպիսի ֆինանսավորման գործիքներ, որոնցից կկարողանան օգտվել նաև ֆերմերներն և ֆերմերային խմբերը:
	Ծրագիրը ֆինանսավորվելու է Եվրոպական հանձնաժողովի Արևելյան հարևանության ներդրումային գործիքի ներքո, ինչը հաստատվել է Եվրոպական հանձնաժողովի կողմից համապատասխան որոշումներով և ամրագրվել է Ֆրանսիական զարգացման գործակալության և Եվրոպական հանձնաժողովի միջև 2017 թվականի դեկտեմբերի 9-ի համաձայնագրով:
Ելնելով վերոգրյալից և հիմք ընդունելով Համաձայնագրի հիմնական նպատակները՝ գտնում ենք, որ այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին և վերջինիս ստորագրումը Հայաստանի Հանրապետության արտաքին քաղաքականության առումով նպատակահարմար է:
	Ընդունվել է ի գիտություն

	ՀՀ Արդարադատության նախարարություն
	Ֆինանսավորման համաձայնագրի նախագծի լրամշակված տարբերակը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Ֆինանսավորման համաձայնագրի նախագծի լրամշակված տարբերակում վավերացման ենթակա դարձնող հիմքեր առկա չեն:
	Ընդունվել է ի գիտություն

	ՀՀ Ֆինանսների նախարարություն
	«Հայաստանի Հանրապետության և Զարգացման ֆրանսիական գործակալության միջև 10 000 000 եվրո գումարի չափով թիվ CAM 1002 06 D ֆինանսավորման համաձայնագրի» Հավելված 3-ի Մաս III «Ոչ թույլատրելի ծախսեր» կետով Հայաստանի Հանրապետության համար կարող են առաջանալ ֆինանսական պարտավորություններ` ծախսերի ավելացման գծով: 
	Ընդունվել է ի գիտություն

	Պետական գույքի կառավարման կոմիտե
	Ի կատարումն ՀՀ Վարչապետի 2019 թվականի հուլիսի 22-ի թիվ 02/06.5/33958-2019 և 2019 թվականի ապրիլի 17-ի թիվ 02/06.5/18499-2019 հանձնարարականների՝ հայտնում ենք, որ «Պետական գույքի կառավարման մասին» ՀՀ օրենքի կարգավորման շրջանակում «Հայաստանի Հանրապետության և Զարգացման ֆրանսիական գործակալության միջև 10 մլն եվրո գումարի չափով թիվ CAM 1002 06 D ֆինանսավորման համաձայնագրի» լրամշակված նախագծով Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն




